
va baholash jarayonlari, ta’lim sifatini oshirishda muhim ahamiyatga ega bo‘lib, zamonaviy 

jamiyatda muvaffaqiyatli va raqobatbardosh shaxslarni tarbiyalashga xizmat qiladi. 

Annotatsiya. Ushbu maqolada boshlangʻich taʼlimning mohiyati va mazmuni, boshlangʻich 

taʼlim pedagogikasining oʻqitilishi va undagi muammolar, boshlangʻich taʼlim pedagogikasining 

jamiyat hayotiga taʼsiri bayon qilinadi. 

Abstract. This article describes the nature and content of primary education, the teaching of 

primary education pedagogy anot its problems and its impact on the life of society. 

Taʼlim va tarbiya berish avvalo oiladan boshlanadi. Undan keyin esa maktabgacha va 

maktab taʼlim tashkilotlarida davom ettiriladi. Xalqimiz orasida ham yoshlikda olingan bilim 

toshga oʻyilgan naqsh kabidir deb taʼ-kidlanadi. Bunday bilimni esa boshlangʻich sinfdayoq berish 

maqsadga muvofiqdir. Chunki boshlangʻich sinf oʻquvchilarda bilimning shakllanish davri 

hisoblanadi. Aynan tarbiya ham bu davrda qanday yoʻsinda berilsa umri davomida shu tarbiya 

taʼsirida boʻladi. Oʻzbekistonda boshlangʻich taʼlimga oid ilmiy- tadqiqotlar XX asrdan boshlab 

amalga oshirilgan. 

Boshlangʻich sinf tarbiyalovchi pedagog qanday boʻlishi kerak? Alisher Navoiyning 

"Mahbub-ul qulub" asarida taʼkidlanganidek oʻqituvchi" malak qiyofali" boʻlishi kerak. Odob-

axloqi, etika-estetikasi, nutqi va bilim, koʻnikmalari bilan oʻrnak boʻlishi kerak. Pedagog bu 

tarbiya jarayonining qonuniyatlarini, tarkibi va tashkil etish mexanizmlarini tadbiq etadi, 

tarbiyaviy va oʻquv ishlarining mazmuni, tamoyillari, ularni tashkil etish shakl, usul hamda 

yo‘sinlarini belgilab beriluvchi shaxs hisoblanadi. 

Boshlangʻich taʼlim pedagogikasi fani 2020-2021-yillar pandemiyadan keyin talim 

tizimimizni yanada takomillashtirish maqsadida joriy qilingan fan hisoblanadi. Ushbu fanning 

taʼlim dasturi 2021-yilda ishlab chiqilgan va Oliy taʼlim vazirligi tomonidan tasdiqlangan. 

Jumladan bu fanning asosiy tarkibiy qismini 5 ta modulga boʻlingan. Bular: 

1- modul. Boshlangʻich taʼlim pedagogikasining nazariy asoslari. 

2- modul. Boshlangʻich taʼlim didaktikasi. 

3- modul. Boshlangʻich taʼlim pedagogikasida tarbiya nazariyasi. 

4- modul. Boshlangʻich taʼlimda innovatsiya. 

5- modul. Boshlangʻich taʼlimda integratsiya. 

Mazkur fan oʻqituvchisi va pedagoglarni tarbiyalashda asosiy fan hisoblanib oliy taʼlim 

tizimida joriy qilingan. Ushbu fanning bir necha fanlar bilan aloqadorli mutaxasislarni har 

tomonlama yetuk kadr boʻlib yetishishida muhim ahamiyat kasb etadi. "Boshlangʻich taʼlim 

pedagogikasi" fanining umumiy pedagogika, pedagogika nazariyasi va tarixi, pedagogik mahorat, 

pedagogika nazariyasi va tarixi, pedagogik texnologiya, axborot kommunikatsiya texnologiyalari 

va taʼlimda normativ hujjatlar fanlari bilan uzviy bogʻliq hisoblanadi. 

Bu fan oʻqitilishi asosida koʻnikma va bilimga ega kadrlarni tayyorlashda asosiy rol 

oʻynaydi. Tom maʼnoda jamiyat hayotini barpo etishda ham ushbu fanning oʻrni beqiyos. 

Oʻzbekiston Respublikasi Oliy taʼlim konsepsiyasida ham oʻqituvchi-mutaxasis oldida turgan 

vazifalar quyidagicha belgilab qoʻyilgan:" Mutaxasis malakasi- chuqur umumiy bilim, keng 

dunyoqarash, kasb tayyorgarligi, kompyuter savodxonligi, oʻz bilimini tezlik bilan yangilash va 

toʻldira olish qobiliyati singari omillardan tashkil topadi" deyilgan. Hozirgi kunda talim tizimida 

yoshlarga bilim berish asosini oʻqituvchilar tashkil qilmoqda. Bugunga qadar maktablarda 

inklyuziv sinflar tashqil gilingan boʻlib ularda bolalarga faqat maxsus sertifikatga ega 

oʻqituvchilargina dars berishi mumkin edi. Hozirgi kunga kelib Oliy taʼlim tizimida inklyuziv 

taʼlim fani tashkil qilingani uchun boʻlajak oʻqituvchilar hech qanday muammosiz taʼlim berishga 

haqli. Bu esa oʻqituvchi va pedagoglarning jamiyat oldida yetuk kadr boʻlishini taʼminlaydi. 

Taʼlim va tarbiya berish pedagogning asosiy vazifasi hisoblandi. Hozirgi davrda axborot 

kommunikatsiyalari tez suratlarda rivojlanmoqda. Shu texnalogiyalardan foydalanilgan holda dars 

otish ham oʻqitishning samarali boʻlishiga zamin yaratilmoqda. Yangicha metod va texnalogiyalar 

yosh avlodning zamon bilan hamnafasligini oshirmoqda. Shu munosabat bilan taʼlim tizmimiz 

ham sezilarli darajada tarqqiy etmoqda. Buning barchasining negizida oʻqituvchi va 

mutaxasislarning, professor oʻqituvchilarning, tatqiqotchi olimlarning mehnati mujassamdir. 

Shuning uchun ham yurtimizda 1-oktabr kuni " Oʻqituvchi va murabbiylar kuni" sifatida keng 

nishonlanib kelinadi. Bu ularga nisbatan berilgan eʼtiborning ramzidir. 

Xulosa qilib shuni aytish mumkinki, oʻquvchini tarbiyalash, shaxsni tarbiyalash 

pedagogning asosiy vazifasi hisoblanadi. Oila va jamiyat esa birgalikdagi faoliyatni amalga 

oshirishga koʻmaklashadi. Oʻqituvchi esa mazkur jarayonda oʻqitadi, yoʻl-yoʻriqlar koʻrsatadi, 

tarbiyalaydi, oʻquv-tarbiya ishlarini tashkil etadi. 

Annotatsiya: Matematik fizik tenglamalariga tegishli boʻlgan “Chegaraviy shartda vaqt 

boʻyicha olingan hosila ishtirok etgan issiqlik tarqalish tenglamasi” va unga keluvchi matematik 

modellar ularni yechish usullari ushbu ishda batafsil bayon etilgan. Bundan tashqari yechish usuli 

sifatida asos qilib Galerkin metodi olingan va uning yordamida olingan yechim turg‘unligi 

koʻrsatib õtilgan. 

